
გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ლენტეხის	მუნიციპალიტეტის	დავით	აღმაშენებლის	ქუჩაზე,	იუსტიციის	სახლის
მიმდებარე	ტერიტორიაზე,	ხის	სავაჭრო	ჯიხურების	ადგილზე	თანამედროვე	ტიპის

შენობების	აშენების	შესახებ

საქართველოს	 ორგანული	 კანონის	 ,,ადგილობრივი	 თვითმმართველობის	 კოდექსის	 61-ე	 მუხლის
მეორე	 პუნქტის,	 ლენტეხის	 მუნიციპალიტეტის	 საკრებულოს	 რეგლამენტის	 112	 -ე	 მუხლის	 მეორე
პუნქტის	,,ბ“	ქვეპუნქტის	შესაბამისად	ლენტეხის	მუნიციპალიტეტის	საკრებულომ

გადაწყვიტა:

მუხლი1.	 ცნობად	 იქნეს	 მიღებული	 ლენტეხის	 მუნიციპალიტეტის	 საკრებულოს	 სივრცით-
ტერიტორიული	დაგეგმარებისა	და	ინფრასტრუქტურის	კომისიის	 (თავმჯდომარე	მ.	ლიპარტელიანი)
და	 მერიის	 პირველადი	 სტრუქტურული	 ერთეულის	 იურიდიული	 სამსახურის	 (ხელმძღვანელი	 ტ.
აფაქიძე)	ინფორმაცია,	ამავე	 მუნიციპალიტეტის	 დავით	 აღმაშენებლის	 ქუჩაზე,	 იუსტიციის	 სახლის
მიმდებარე	 ტერიტორიაზე	 არსებული	 ხის	 სავაჭრო	 ჯიხურების	 ადგილზე,	 თანამედროვე	 ტიპის
შენობების	აშენების	შესახებ.

მუხლი	 2. 	 ეთხოვოს	 ლენტეხის	 მუნიციპალიტეტის	 მერს	 ბატონ	 გიორგი	 გაზდელიანს,	 მერიის	 და
საკრებულოს	 თანამდებობის	 პირთა	 მონაწილეობით	 ,შექმნას	 შემთანხმებელი	 ჯგუფი,	 მოვაჭრე
სუბიექტებთან	 მოლაპარაკებების	 საწარმოებლად	 (	 ლენტეხის	 მუნიციპალიტეტის	 საკრებულოდან
შემთანხმებელი	ჯგუფში	მონაწილე	დეპუტატები	განისაზღვროს	დანართი	N1-ის	მიხედვით).

საკრებულოს	 სხდომა	 მიზანშეწონილად	 მიიჩნევს,	 რომ	 ჯგუფმა	 გონივრულ	 ვადაში	 (30	 დღე)
წარმოადგინოს	საბოლოო	წინადადება.

მუხლი	 3. 	 კონტროლი	 აღნიშნული	 გადაწყვეტილების	 შესრულებაზე	 დაევალოს	 ლენტეხის
მუნიციპალიტეტის	საკრებულოს	თავმჯდომარის	მოადგილეს	ირაკლი	ქურასბედიანს.

მუხლი	4.	განკარგულება	გადაეგზავნოს	ლენტეხის	მუნიციპალიტეტის	მერიას.

მუხლი	5.	განკარგულება	ძალაშია	მიღებისთანავე.

დავითი	პირველი

ლენტეხის	მუნიციპალიტეტის	საკრებულო-საკრებულოს
თავმჯდომარე

